
EH Bildu Nafarroa talde parlamentarioko parlamentari Eneka Maiz Ulaiarrek, Nafarroako Parlamentuko Erregelamenduaren babesean, honako galdera hauek egiten dizkio Nafarroako Gobernuari, idatziz erantzun ditzan:
Iaz, 2024-2026 aldirako akordio bat sinatu zen osotara edo hein batean funts publikoekin aritzen diren irakaskuntza pribatuko enpresen VII. Hitzarmen Kolektiboak ukitutako irakaskuntza itunduaren sektorearekin eta, halaber,  Nafarroako ikastolekin.
Akordioari buruzko galderak
ERREFERENTZIA:
XII. HAMABIGARRENA.- AKORDIO HONEN BERMEAK ETA HOBEKUNTZA-AUKERAK
Akordio honen aplikazioa garatzeko, ezartzeko eta zaintzeko, Jarraipen Batzorde bat eratzen da berau sinatzen denetik bertatik; sinatzaileek osatuko dute batzordea, eta urtean bi aldiz bilduko da gutxienez.
Era berean, ikasturteko hiruhileko bakoitzean informazio-bilera bat eginen da Hezkuntza Departamentuaren, patronalen eta erakunde sindikal sinatzaileen artean, irakaskuntza pribatu itunduaren sektorearen bilakaera aztertzeko.
1. Egin al da bilerarik?
2. Zer gai jorratu da? Zer konpromiso hartu dira?
ERREFERENTZIA:
BOSGARRENA.- ERRETIRO PARTZIAL AURRERATUA / ERRELEBO-KONTRATUA
Erretiro partzialari eta errelebo-kontratuari buruzko indarreko araudiak bere horretan dirauen artean, Hezkuntza Departamentuak lanaldi partzialeko kontratu bat onartuko du, eta bere gain hartuko du Gizarte Segurantzaren Diruzaintza Nagusiari egin beharreko kotizazioaren kostua, zeina izanen baita lanaldiaren eta lansariaren murrizketa bat kontratatutako irakasleentzat, ordainketa eskuordetuan sarturik, une bakoitzean indarrean dagoen legediari jarraikiz erretiro partzial aurreratuari heldu nahi badiote; aipatu lanaldiari dagozkion ordainsariez gain, gehigarri bat ordainduko zaie, zeinak bermatuko baitu, Gizarte Segurantzatik jasotzen dutenari gehituta, guztira jasoko dutena txikiagoa ez izatea erretiro partzial aurreratua hartzen duen urtearen aurreko urteko irailaren 1ean ordainketa eskuordetuan izanen luketen lanaldiarekin legokiokeena baino. Denbora horretan zehar, ez zaio ordainduko beste zuzendaritza-osagarririk edo koordinazio didaktikokorik erretiro osoa hartu arte.
Akordio honen indarraldian zehar gertatuz gero arau-aldaketak, ondorio dutenak Hezkuntza Departamentuarentzat kostua areagotzea, edo erretiro partzial aurreratua hartzeko eta/edo errelebo-kontratua sinatzeko baldintzen aldaketa, alderdiek akordio bat erdietsi beharko dute honako Akordio hau egoera berrietara egokitzeko, Oinarri-akordioan aipatzen den aurrekontu-erabilgarritasuna errespetatuz betiere.
3. Abenduaren 23ko 11/2024 Dekretuak zer eragin izanen du errelebo-kontraturako eskubidea duten pertsonei errelebo-kontratua bermatzeari begira?
ERREFERENTZIA:
ZORTZIGARRENA.- PRESTAKUNTZA-ESPARRUA
8.1. Irakasleen prestakuntza sustatuko du: Departamentuak Irakasleen Prestakuntza Planaren esparruan antolatzen dituen ikastaroetan parte hartzen ahalko dute irakasleek, irakaskuntza publikoko irakasleen baldintza beretan. Orobat, laguntza indibidualak eskatzen ahalko dituzte eta euskara ikasteko eta hizkuntza-hobekuntzarako ikastaro hedagarrietan parte hartu, plazak egonez gero betiere.
4.- Aplikatzen ari delako ziurtasunik ba al dago? Irakasleak zenbateraino ari dira parte hartzen prestakuntza-ikastaroetan?
ERREFERENTZIA:
XI.- HAMAIKAGARRENA.- IRAKASLEEI LANPOSTU BERRIAK EMATEA
Irakasleak sobera gelditzen badira Haur Hezkuntzako, Lehen Hezkuntzako, Derrigorrezko Bigarren Hezkuntzako, Batxilergoko eta oinarrizko mailako edo erdi- edo goi-mailako Prestakuntza Zikloetan unitate itunduen kopurua murriztearen ondorioz, haiek birbanatzeko edo haiei beste lanpostu bat emateko erraztasunak emanen dira, Akordio honen I. eranskinean zehaztutako moduan. Ez dira sartuko beren jarduera modu mailakatuan, pixkanakakoan, bat-batekoan edo ustekabean beren jarduera gelditu duten zentroak.
5. Aplikatu al da akordioa? Birkokatzerik izan al da eta nola egin dira prozesuak?
6. Zer aurreikuspen darabilzue 2025-2026 ikasturterako?
Iruñean, 2025eko otsailaren 6an
Foru parlamentaria: Eneka Maiz Ulaiar
